ՏԵՂԵԿԱՆՔ 

«Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի կապակցությամբ ներկայացված առարկությունների և առաջարկությունների վերաբերյալ

	Առարկության, առաջարկության հեղինակը 
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն
02.09.2013թ. 

N 4/4.3-1/12925-13


	Հայաստանի Հանրապետության ֆինանսների նախարարությունը ուսումնասիրելով Ձեր ս.թ. օգոստոսի 6-ի N ԱԱ/ՍՍ/6502-13 գրությամբ ներկայացված «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ` Նախագիծ), հայտնում է հետևյալը. 

Նախագծի 4-րդ հոդվածով նախատեսված փոփոխությունը (աշխատանքային կենսաթոշակի հաշվարկման բանաձևի փոփոխության և հաշմանդամության կենսաթոշակի նվազագույն չափի սահմանման մասով) 2014թ. բյուջեի նախագծի նկատմամբ կբերի  լրացուցիչ միջոցների հատկացման անհրաժեշտություն, որի ֆինանսական գնահատականը տրված չէ: 

Հաշվի առնելով վերոգրյալը հայտնում ենք, որ նախագծերի բյուջետային բնագավառում կարգավորման ազդեցության գնա​հա​տման եզրակացություն հնարավոր է տալ Հայաստանի Հանրապետության կառավարության լիազորած պետական կառավարման մարմնի կողմից Հայաստանի Հանրապետության կառավարության 2012 թվականի ապրիլի 5-ի N 13 նիստի արձանա​գրության 2-րդ կետով հավա​նու​թյան արժա​նացած իրա​վա​կան ակտերի նա​​խա​գծե​րի մշակման մեթոդական ցուցումների 337-րդ կետով սա​հմանված ձևաչափով տեղեկանքի և ան​հրաժեշտ հաշվարկ-հիմնա​վո​րում​ների, իսկ կոնկրետ թվային գնա​հա​​տա​կանի անհնարինության դեպքում` նույն ցուցում​ների 341-րդ կետով սահմանված համա​​պա​​տաս​խան վերլուծության առկայության պարա​գա​յում: 
	Ընդունվել է ի գիտություն:
	Ինչպես նշված է նախագծին կից ներկայացվող տեղեկանքում՝ նախագծի ընդունումը ՀՀ պետական բյուջեում ծախսերի էական ավելացում չի առաջացնում:
Առաջարկվող անցումը նախատեսվում է կատարել ՄԺԾ ծրագրով և 2014 թվականի ՀՀ պետական բյուջեի նախագծով նախատեսված միջոցների շրջանակներում:

	ՀՀ կենտրոնական բանկ
09.09.2013թ. 

N  15.1-07/000801-13
	Առարկություններ և առաջարկություններ չկան:
	
	

	ՀՀ պետական եկամուտների կոմիտե
30.08.2013թ. 

N 01/3-1/10390-13

	Ձեր 27.08.2013թ. N ԱԱ/ՍՍ/6502-13 գրությամբ ներկայացված` «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում եմ.

1. Նախագծի 4-րդ հոդվածի 1-ին մասում կենսաթոշակառուի անձնական գործակցի հաշվարկի «բ» կետում «25» թվի փոխարեն կարծում եմ` պետք է լինի «20» թիվը:
	Ընդունվել է:
	Նախագծի 4-րդ հոդվածի 1-ին մասում կենսաթոշակառուի անձնական գործակցի հաշվարկի «բ» կետում «25» թիվը փոխարինվել է «20» թվով:

	
	2. Նախագծի 4-րդ հոդվածով նախատեսված է տարիքային կենսաթոշակի հաշվարկման մեխանիզմների, մասնավորապես բանաձևի փոփոխություն: Այդ փոփոխությունների արդյունքում նախատեսվում է, որ 2014թ.-ի հունվարի 1-ից` մինչև 10 տարվա ստաժ ունեցող կենսաթոշակառուների կենսաթոշակի աճը կազմելու է 20-40% (ընդ որում` ստաժը որքան 10 տարուց քիչ է, այնքան աճը ավելի բարձր է), մինչդեռ օրինակ, 40 տարվա աշխատանքային ստաժ ունեցող կենսաթոշակառուի համար այդ աճը կազմելու է 17,6%, իսկ 50 տարվա ստաժ ունեցողի համար` 9,9%:

Այսպիսով, ստացվում է, որ երկար տարիների ստաժ ունեցող կենսաթոշակառուի, (որը իր աշխատանքային կենսագրության ընթացքում վճարել է անհամեմատ ավելի շատ հարկեր և սոցիալական վճարներ) և մի քանի անգամ ավելի քիչ աշխատանքային ստաժ ունեցող (համապատասխանաբար ավելի քիչ հարկեր և սոցիալական վճարներ վճարած) կենսաթոշակառուի կենսաթոշակների տարբերությունը զգալիորեն կկրճատվի: 

Վերը նշվածը նշանակում է, որ տեղի կունենա կենսաթոշակային աշխատանքային ստաժի դերի և նշանակության  է’լ ավելի նվազում, որը կարող է նոր ազդակ լինել առևտրային ոլորտի աշխատողների ստվերի ավելացման, որը կազդի նաև ՀՀ պետական բյուջեի եկամուտների մակարդակի վրա: Խնդիրը կարող է ավելի սուր բնույթ ստանալ` կապված 2014թ.-ի հունվարի 1-ից պարտադիր կուտակային կենսաթոշակային համակարգի ներդրման հետ:

Հաշվի առնելով վերը նշվածը, կարծում ենք, որ նախագծով տարիքային կենսաթոշակների հաշվարկման մեխանիզմներին վերաբերող փոփոխություններին նպատակահարմար է անդրադառնալ 2014թ.-ից հետո:
	Ընդունվել է:
	Հաշվի առնելով առաջարկությունը՝ նախագծով առաջարկվում է ներդնել երկար աշխատանքային ստաժը խրախուսելու նոր մեխանիզմներ:
Մասնավորապես, առաջարկվում է կենսաթոշակառուի անձնական գործակիցը հաշվարկելու եռաստիճան սանդղակ (գործող երկաստիճանի փոխարեն):

Մասնավորապես, առաջարկվում է սահմանել, որ մինչև 20 տարվա (ներառյալ) աշխատանքային ստաժի մեկ տարվա համար կենսաթոշակառուի անձնական գործակիցը սահմանվում է 0,05, 21-ից 50 տարվա (ներառյալ) աշխատանքային ստաժի մեկ տարվա համար` 0,02, 50 տարուց ավելի աշխատանքային ստաժի մեկ տարվա համար` 0,04:

